ՀԻՄՆԱՎՈՐՈՒՄ
«ՀՀ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈԿՏԵՄԲԵՐԻ 6-Ի N 1554-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.
	Անհրաժեշտությունը

	
	Նախագիծը մշակվել է  2023 թվականին Երևանում անցկացվելիք ծանրամարտի մեծահասակների Եվրոպայի առաջնության կազմակերպման հետ կապված ծառայությունների ձեռքբերման նպատակով կազմակերպված երկփուլ մրցույթի ընթացքում նախաորակավորված մասնակիցների հետ կազմակերպված միաժամանակյա բանակցությունների արդյունքում վերջիններիս կողմից ներկայացված և գնահատող հանձնաժողովի կողմից ընդունելի համարված առաջարկության իրագործման անհրաժեշտությամբ պայմանավորված: 

	2.
	Ընթացիկ իրավիճակը և խնդիրները

	
	ՀՀ կառավարության 2017 թվականի մայիսի 4-ի  N 526-Ն որոշմամբ հաստատված կարգի 114-րդ կետով նախատեսված է, որ եթե կնքվելիք պայմանագորվ նախատեսվում է կանխավճարի հատկացում, ապա մինչև կանխավճարի ամբողջական մարումը, պայմանագրի կողմին վճարումներ չեն կատարվում:
2023 թվականին Երևանում անցկացվելիք ծանրամարտի մեծահասակների Եվրոպայի առաջնության կազմակերպման հետ կապված ծառայությունների ձեռքբերման նպատակով կազմակերպված երկփուլ մրցույթի ընթացքում նախաորակավորված մասնակիցների հետ կազմակերպված միաժամանակյա բանակցությունների արդյունքում, հաշվի առնելով ծառայությունների մատուցման առանձնահատկությունները, վերջններս, հաշվի առնելով  ծառայությունների մատուցման առանձնահատկությունները, առաջարկել են քննարկել 2-րդ փւլի հրավերով նախատեսվելիք կանխավճարի մարման այլ կարգ սահմանելու հնարավորությունը:
Գնահատող հանձնաժողովի կողմից ներկայացված առաջարկությունը համարվել է ընդունելի և հաշվի առնելով, որ դրա իրագործումը հնարավոր է ապահովել հիշյալ կարգով նախատեսված  նշված պայմանի նկատմամբ բացառություն սահմանելու  միջոցով, անհրաժեշտություն է առաջացել ծառայության գնման գործընթացի կազմակերպման առանձնահատկությունները սահմանող ՀՀ կառավարության 2022 թվականի հոկտեմբերի 6-ի N 1554-Ն որոշման մեջ կատարել լրացում՝ հանձնաժողովին վերապահելով նաև երկրորդ փուլի հրավերով հատկացվելիք կանխավճարի մարման կարգը սահմանելու իրավասություն:

	3.
	Տվյալ բնագավառում իրականացվող քաղաքականությունը

	
	 Քաղաքականության փոփոխություն չի նախատեսվում

	4.
	Կարգավորման նպատակը և բնույթը

	
	2023 թվականին Երևանում անցկացվելիք ծանրամարտի մեծահասակների Եվրոպայի առաջնության կազմակերպման հետ կապված ծառայությունների ձեռքբերման գործընթացի կազմակերպում

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից:

	6.
	Ակնկալվող արդյունքը

	
	Ապահովել գործնական կիրառման ընթացքում առաջացած խնդիրների կարգավորումը:

	7.
	Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին

	
	Նախագծի ընդունմամբ այլ իրավական ակտերի ընդունման անհրաժեշտություն չի առաջանում:

	8.
	Տեղեկատվություն՝ լրացուցիչ ֆինանսական միջոցների անհրաժեշտության և պետական կամ տեղական ինքնակառավարման մարմնի բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:

	9.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային կամ այլ ռազմավարություններ

	
	Նախագիծը չի բխում ռազմավարական ծրագրերից:

